
Bioamrywiaeth
Genesis 2:9a

-  Wedyn dyma'r Arglwydd Dduw yn gwneud i goed o bob math dyfu o'r tir — coed hardd gyda ffrwythau arnyn nhw oedd yn dda i'w bwyta.
Genesis 1:26-28
-  Yna dwedodd Duw, “Gadewch i ni wneud pobl yn ddelw ohonon ni'n hunain, i fod yn debyg i ni. I fod yn feistri dros bopeth — y pysgod yn y môr, yr adar yn yr awyr, yr anifeiliaid, y ddaear gyfan, a'r holl ymlusgiaid a phryfed sy'n byw arni.”

27 Felly dyma Duw yn creu pobl ar ei ddelw ei hun.

Yn ddelw ohono'i hun y creodd nhw.

Creodd nhw yn wryw ac yn fenyw.

28 A dyma Duw yn eu bendithio nhw, a dweud wrthyn nhw, “Dw i eisiau i chi gael plant fel bod mwy a mwy ohonoch chi. Llanwch y ddaear, a defnyddiwch ei photensial hi; a bod yn feistr sy'n gofalu am y pysgod sy'n y môr, yr adar sy'n hedfan yn yr awyr, a'r holl greaduriaid sy'n byw ar y ddaear.
Genesis 1:29-30
-  Dwedodd Duw, “Edrychwch. Dw i wedi rhoi'r planhigion sy a hadau, a'r ffrwythau ar y coed i gyd, i fod yn fwyd i chi. 30 A dw i wedi rhoi'r holl blanhigion yn fwyd i'r bywyd gwyllt a'r adar a'r holl greaduriaid bach eraill sy ar y ddaear — ie, pob un creadur byw.” A dyna ddigwyddodd.
Genesis 9:8-10

-  A dyma Duw yn dweud wrth Noa a'i feibion, 9 “Dw i am wneud ymrwymiad i chi a'ch disgynyddion, 10 a hefyd gyda pob creadur byw — adar, anifeiliaid dof a phob creadur byw arall ddaeth allan o'r arch.
Exodus 23:10-11
-  Rwyt i hau cnydau a chasglu’r cynhaeaf am chwe blynedd.  Ond yna ar y seithfed flwyddyn mae’r tir i gael gorffwys, heb gael ei drin.  Bydd y bobl dlawd yn cael casglu a bwyta beth bynnag sy'n tyfu ohono'i hun, a'r anifeiliaid gwylltion yn cael beth sy'n weddill.  Gwna'r un peth gyda dy winllan a dy goed olewydd.
Deuterenomium 22:6-7 –  Os wyt ti’n digwydd dod ar draws nyth (mewn coeden neu ar lawr) gyda cywion neu wyau ynddi a’r i=ar yn eistedd arnyn nhw, paid cymryd yr iar oddi ar y rhai bach.  Cei gymryd y rhai bach, ond gad i’r fam fynd.  Wedyn bydd pethau’n mynd yn dda i ti, a cei fyw’n hir.
Job 12:7-10

-  Ond, meddwch chi:

“Gofyn i'r anifeiliaid — byddan nhw'n dy ddysgu;

neu i'r adar — byddan nhw'n dweud wrthot ti.

8 Neu gofyn i'r ddaear — bydd hi'n dy ddysgu,

ac i bysgod y môr ddangos y ffordd i ti.

9 Pa un ohonyn nhw sydd ddim yn gwybod

mai Duw sydd wedi gwneud hyn?

10 Yn ei law e mae bywyd pob creadur

ac anadl pob person byw.
Diarhebion 30:24-28
-  24 Mae pedwar peth ar y ddaear sy'n fach, 
ond sy'n ddoeth dros ben:

25 Morgrug, sy'n greaduriaid bach gwan,

ond sy'n casglu eu bwyd yn yr haf.

26 Brochod, sydd ddim yn gryf chwaith,

ond sy'n gwneud eu cartrefi yn y creigiau.

27 Locustiaid, sydd heb frenin i'w rheoli,

ond sy'n mynd allan mewn rhengoedd trefnus.

28 A madfallod — gelli eu dal yn dy law,

ond gallan nhw fynd i mewn i balasau brenhinoedd!

Diarhebion 30:29-31
-  29 Mae tri peth sy'n cerdded yn urddasol, 

pedwar sy'n symud mor hardd:

30 Y llew, y cryfaf o'r anifeiliaid,

sy'n ffoi oddi wrth ddim byd.

31 Ceiliog yn torsythu, bwch gafr,

a brenin yn arwain ei bobl.
1 Brenhinoedd 4:33
-  Roedd e'n gallu siarad am blanhigion, o'r coed cedrwydd mawr yn Libanus i'r isop sy'n tyfu ar waliau. Roedd hefyd yn gallu traethu am anifeiliaid, adar, pryfaid a physgod.
Jeremeia 12:4

-  4 Am faint mae'n rhaid i'r tir aros yn sych,

a glaswellt y caeau i gyd wedi gwywo?

Mae'r anifeiliaid a'r adar wedi diflannu o'r tir

am bod y bobl sy'n byw yno mor ddrwg,

ac am eu bod nhw'n dweud, “Dydy Duw ddim yn gweld beth dyn ni'n ei wneud.”

Hosea 4:1-3

-  1 Gwrandwch ar neges yr Arglwydd i chi, bobl Israel: Mae'r Arglwydd yn dwyn achos yn erbyn pobl Israel: Does neb sy'n ffyddlon, neb sy'n garedig, neb sy'n adnabod Duw go iawn. 2 Ond mae digon o regi, twyllo, llofruddio, dwyn a godinebu! Mae trais ym mhobman! 3 A dyna pam fydd y wlad yn methu a'i phobl yn mynd yn wan. Bydd hyd yn oed yr anifeiliaid gwyllt, a'r adar a'r pysgod, yn diflannu!

Mathew 6:26-30
-  26 Meddyliwch am adar er enghraifft: Dyn nhw ddim yn hau nac yn medi nac yn storio mewn ysguboriau – ac eto mae eich Tad nefol yn eu bwydo nhw. Dych chi'n llawer mwy gwerthfawr na nhw. 27 Allwch chi ddim hyd yn oed gwneud eich bywyd eiliad yn hirach trwy boeni! 
28 "A pham poeni am ddillad? Meddyliwch sut mae blodau gwyllt yn tyfu. Dydy blodau ddim yn gweithio nac yn nyddu. 29 Ac eto, doedd hyd yn oed y Brenin Solomon yn ei ddillad crand ddim yn edrych mor hardd ag un ohonyn nhw. 30 Os ydy Duw yn gofalu fel yna am flodau gwyllt (sy'n tyfu heddiw, ond yn cael eu llosgi fel tanwydd fory), mae’n siŵr o ofalu amdanoch chi! Ble mae'ch ffydd chi? 31 Peidiwch poeni felly, a dweud, 'Beth wnawn ni fwyta?' neu 'Beth wnawn ni yfed?' neu 'Beth wisgwn ni?'

